
Analiza Orsamentu

Jerál Estadu 2024 

Peskizadór/a La’o Hamutuk
Dili, 4-6 Marsu 2024

Tópiku ba Ohin Loron

1. Saida mak Orsamentu Jerál OJE?

2. Kuadru Legal ba iha Orsamentu Jerál Estadu OJE

Break

3. Kompozisaun no Konseitu Xave OJE

Lunch

4. Fonte OJE no Sustentabilidade Finansa Estadu

Break

5. Siklu Orsamentu



4-6 Marsu 2024

2

Saida mak Orsamentu Jerál Estadu?

Objetivu OJE

1. Atu distribui rekursu estadu nian ba ema hotu ka hamenus 

diskrepansia sosiál entre setór ka distritu sira

2. Atu uza rekursu publiku atu apoiu povu hotu nia direitu no 

nesessidade sira.

3. Estadu mós tenke fornese servisu báziku ba sidadaun sira, 

atu garantia katak sira bele hetan sira nia direitu umanu, 

hanesan edukasaun, saúde, uma, bee moos, liberdade, 

nsst.

4. Nudár Lei ne’ebé iha forsa legal atu regula despeza no 

reseita estadu nian atu fasilita knar estadu hodi aumenta 

produsaun, kampu servisu no hadi'ak povu nia moris.

OJE prepara no aprova husi se?

• Orsamentu Jerál Estadu:
Dokumentu sira ne’ebé preparadu husi 

Governu no hetan aprovasaun husi 

PN, atu implementa planu asaun anuál 

husi governu ne’ebé bazeia ba Planu 

Dezenvolvimentu Nasional hodi kria 

bens e servisu ba povu. 

• Lei Orsamentu: 
Nudár lei ne’ebé estabelese/defini

kona-ba reseitas no despeza tuir 

projesaun estadu no órgaun admin-

istrasaun públiku sira ba tinan fiskál. 

Objetivu prinsipál iha 

orsamentu jerál estadu 

katak atu finansia 

órgaun do estadu 

tomak hodi hala'o 

dezenvolvimentu 

nomos atu garantia 

ezisténsia no 

sustentabilidade moris 

povu no estadu bele 

iha situasaun ida 

ne'ebé di’ak liu tan

iha futuru oin mai. 

Tanba sá mak tenke tau matan ba orsamentu?

• Mekanizmu ida atu asegura katak Governu nia 

planu no programa bele benefisia povu nia moris, 

no garantia sustentabilidade dezenvolvimentu ba 

nasaun no povu.

• OJE reprezenta governu nia programa ba tinan ida.

• OJE mós uza osan Povu nian, no Povu rasik iha 

direitu atu hatene sira nia osan gasta ba 

programa saida no gasta hira?

Analiza orsamentu signifika saida?

• Meius ida ne’ebé mak organizasaun ka indivíduu 
sira uza ho objetivu prinsipál atu tau-matan ba 
lala’ok Orsamentu Jerál Estadu.

• Atu ita bele hatene didi’ak relasaun husi Polítika 
(Programa) no Kometimentu Governu nia ba iha 
implementasaun, inklui oinsá Governu halo 
gastu ba orsamentu.

• Atu ita bele halo advokasia ka fó influensia ba 
desizaun no asaun governu nian ba iha setór ka 
asuntu importante sira ne’ebé ita tau matan. 

OJE iha funsaun

 Autoridade : nudár baze atu halo 

despeza no hetan reseita 

durante tinan partikulár ida, 

nune'e povu bele hatene 

despeza no reseita estadu nian 

 Planeamentu : nudár mata-

dalan ba estadu atu planeia 

atividade iha tinan partikulár ida

 Monitorizasaun : nudár 

matadalan atu avalia atividade 

servisu estadu nian tuir 

prosedimentu ne'ebé deside ona

 Alokasaun : uza OJE atu ajuda 

ekonomia rai laran, nune’e bele 

hamenus dezempregu, no 

hamenus uzu ne’ebé liu fali 

nesesidade estadu nian no 

aumenta halo ekonomia 

efikás no iha efetividade

 Distribuisaun : OJE distribui 

rekursu estadu ho justu no ba 

ema hotu nia di’ak

 Stabilizasaun : atu kria balansu 

ba ekonomia nasaun nian

Kuadru Legál ba iha 

Orsamentu Jerál Estadu (OJE)?

Orsamentu Jerál Estadu (OJE) sita iha
Artigu 145 iha Konstituisaun RDTL 

1. Governu mak halo Orsamentu Jerál 

Estadu nian, no Parlamentu Nasionál mak 

sei fó aprovasaun, no mós bele altera.

2. Lei Orsamentu nian tenke prevee, ho baze 

iha efisiénsia no efikásia, diskriminasaun 

reseita no despeza nian, nomos, sees 

husi dotasaun no fundu sekretu sira.

3. Ezekusaun Orsamentu sei iha 

fiskalizasaun husi Tribunál Superiór 

Administrativu Fiskál no Kontas no mós 

husi Parlamentu Nasionál. 

1. Konstituisaun 
RDTL

2. Lei Orsamentu no 
Jestaun Finanseiru

3. Lei Fundu 
Petrolíferu

4. Lei OJE anuál 



4-6 Marsu 2024

6

• Artigu 4 anulidade e plurianualidade
• Artigu 14 Unidade de tesouraria

• Artigu 16 Excedentes orçamentais 
• Artigu 41 Relatório

• Artigu 44 Planeamento orçamental
• Artigu 47 Plano Annual de Investimento Estratégico

• Artigu 48 Jornada orçamental
• Artigu 49 Circular de preparação do OGE

• Artigu 52 Apresentação da proposta de lei do O 
• Artigu 62 Reserva de Contigênsia

• Artigu 66 Reporte e avaliação semestral
• Artigu 68 Regime de execução orçamental durante a Artigu prorrogação da vigência da lei 

do OGE
• Artigu 74 Saldo de gerência

• Artigu 88 Despesa de ano anterior
• Artigu 95 Lei de alteração do OGE

• Artigu 97 Alterações da competência do governo
• Artigu 103 Elementos informativos 

• Artigu 105 Apresentação

Kompozisaun no Konseitu Xave OJE 

• Despeza Governu Timor‐Leste fahe ba iha Fundu lubun ida: 

• Fundu Konsolidadu Timor‐Leste mak Governu ninia konta 
sentrál, inklui despeza tomak ba liña ministériu no ajénsia autónoma

• Fundu Dezenvolvimentu Kapital Umanu (FDCH) 

• Fundu Infrastrutura (FI) Dezde tinan 2016, FI halo operasaun 
hanesan ajénsia autónoma ida. 

• Fundu Seguransa Sosiál 

• RAEOA‐ZEESM 

• Fundu Ajénsia autónoma sira seluk ne'ebé hetan transferénsia
husi OJE.

Kompozisaun OJE

Kategoria Despeza iha OJE 

1) Saláriu e Vensimentu : 

Kategoria orsamentu ne’ebé mak órgaun do estadu sira uza atu selu saláriu no horas 

extraordinaries ba funsionáriu públiku sira inklui funsionáriu temporáriu.

2) Bens e Servisu : 

Kategoria orsamentu ne’ebé mak órgaun do estadu sira uza mayor parte, atu sosa 

ekipamentu hodi fasilita mákina do estadu ne’ebé nia durasaun tempu mínimu 

bele uza to tinan rua nia laran. Ezemplu: 

» Sosa material eskritóriu (Komputadór, surat tahan, lapizeira, meza kadeira,

tinta no sst) 

» Fasilita formasaun

» Viajen lokál no internasionál

» Kombustivel karreta no jeradór

» Halo manutensaun

» Selu tékniku professional

» Selu tradusaun

» Catering

Kontinuasaun…
3) Kapital Minor : Kategoria orsamentu ne’ebé mak atu uza hodi sosa ekipamentu servisu ne’ebé bele uza ho 

durasaun tempu mínimu to tinan lima ba leten.
Ezemplu: 

» Sosa karreta no motor

» Sosa ekipamentu seguransa

» Sosa ekipamentu komunikasaun

» Sosa ekipamentu informátika 

» Sosa ekipamentu eskritóriu 

» Sosa jeradór

» Imobiliáriu assesorios

4) Kapital Dezenvolvimentu : Kategoria orsamentu ne'ebé mak órgaun do estadu sira uza atu halo 
dezenvolvimentu fíziku “Infrastrutura” iha rai laran.
Ezemplu :

» Konstrusaun Edifísiu Governu

» Konstrusaun estrada

» Konstrusaun ponte

» Konstrusaun klínika ka Hospital

» Konstrusaun merkadu no Sct.

5) Pagamentu Transferénsia : Kategoria orsamentu ida hanesan fundu solidariedade ne'ebé mak órgaun estadu 
sira uza atu halo pagamentu pesoál ka sosiál no fasilita Instituisaun Estadu sira (E.P. & I.P.). 
Ezemplu: 

» Subsídiu ba ferik katuas (idozu), Bolsu da Mae, Veteranu

» Ajudu finansia Administrasaun Públiku (E.P. & I.P.) 

» ZEESM

Lei no 
Livru 

Orsamentál 
2024

• LEI N.º 21/2023 Orsamentu Jerál Estadu ba 2024

• Dekretu-Lei N.º 5 /2024 Ezekusaun OJE 2024

Livru Sira iha OJE 2024

Konseitu Báziku OJE

• Reseita/Revenue/Rendimentu : Osan ne’ebé mak estadu hetan iha tinan-
tinan atu transfere ba iha orsamentu jerál estadu, ne’ebé mai husu Fundo 
Petróleu (RSE [ESI] no liu RSE), Taxa doméstiku, Reseita órgaun 
autonomia.

• Despeza/Expenditure/Gastu : Osan ne’ebé estadu gasta hodi realiza 
programa ne’ebé mak planeadu ona iha lei orsamentu jerál do estadu no 
atu ezekuta tuir programa governu. Rekorente; Saláriu, Sasán & 
servisu/services, Transferénsia Públiku (Inklui Seguransa Sosiál), 
Kapitál; Kapitál Minor, Kapitál Dezenvolvimentu (Inklui empréstimu)

• Transferénsia Públiku : Osan ne’ebé estadu fahe diretamente ba 
instituisaun estadu sira balu hanesan ajénsia autónoma (BTL.EP, EDTL.EP, 
RAOEA, TimorGAP.EP) inklui mós ba indivíduu sira balu
e.g. Veteranu sira, idozu inklui mós ba kolega sira ema ho defisiénsia. 

Konseitu Elementu OJE

• Virement : Muda autorizasaun atu uza osan husi ministériu ida ba ministériu 
seluk (tuir Lei Orsamentál, labele liu 20%)

• Gap ka Defisit : osan ne’ebé sei falta (Diferensa reseita ho despeza)

• Carry Over/Roll-Over : Osan ne’ebé aloka ba iha kada tinan maibé la konsege 
uza hotu no aplika fali ba iha tinan tuir mai. 

• Sustentaveis/Sustainable/Sustentável : ba tempu naruk

• Investimentu : sei hetan retornu bele finansiál ka sosiál (depende ba tipu 
investimentu)

• Despeza/Gasta : la hetan retornu ekonómiku maibé bele fó retornu sosiál. 

• Dívida Públiku : Deve ita halo ba empreza, ka asisténsia sira hanesan deve ba 
ospitál sira iha rai li’ur, ou pulsa sira husi empreza Timor-Telecom nsst

• Empréstimu : Deve ne’ebé governu foti husi nasaun ka instituisaun finanseiru 
internasionál

• Levantamentu : osan ne’ebé governu (MF) husu ba BCTL atu foti husi Fundu 
Petrolíferu hodi sustenta mákina Estadu

Fonte OJE 

Governu Aprezenta iha Semináriu Jornada Orsamentál

Fonte OJE 2024

Maske ita hotu iha foka ba setór 

espesífiku, importante katak ita 

hotu hatene situasaun jerál kona-

ba sustentabilidade finansas 

estadu, inklui fonte OJE. 

Haree ba gráfiku iha sorin. 

Maioria OJE mai husi fonte 

ne’ebé?

Dependénsia ba FP la bele kontinua

Fonte Informasaun kona ba Reseitas Doméstika

Loke Livru Sintese OJE 2024, haree ba pájina 1, tabela 2. 

Tabela ida ne’e hatudu fonte finansiamentu OJE no projesaun sira ba oin, 

tendénsia saida iha futuru, liga ho fontes OJE ba oin?

Haree ba pájina 3, tabela 6 kona-ba Reseitas Fundu Petrolíferu. 

Tabela ida ne’e hatudu tendénsia saida, liga ho balansu iha Fundu 

Petrolíferu no reseitas husi petróleu iha futuru?

Fonte Finansiamentu OJE no projesaun sira

Proposta
Ministériu

Konsellu 
Ministru

Komité 
Budget
Review

PN -
Komisaun C

Plenária PN -
Aprovasaun

Governu
Ezekuta

Review OJE
Trimestral

Rektifikativu iha
II Trimestre

Audit

Siklu Orsamentu

Loron Segundu 

Tópiku ba Ohin Loron

1. Revizaun Loron I

2. Hare Livru OJE 2024

Break 

3. Oinsá hare ba Alokasaun Sektorál 

Lunch

4. Atividade: Buka Informasaun kona-ba Alokasaun Sektorál 

Break

5. Kontinua atividade: Buka Informasaun kona-ba 
Alokasaun Sektorál

Oinsá Mak Ita Bele Hatene 
Alokasaun Sektorál? 

Alokasaun Sektorál

Halo analiza ba alokasaun ba kada 

setór bele ajuda ita atu hatene 

prioridade Governu nian, no balansu 

entre alokasaun ba setór oi-oin. 

Se ita haree ba alokasaun ba 

Ministériu de’it, ita sei la hetan 

informasaun kompletu kona ba 

alokasaun ba setór. 

Bainhira ita hala'o analiza sektorál, la 

bele konsidera de’it montante 

alokasaun. Presiza konsidera mós 

kapasidade entidade sira atu 

implementa programas no uza osan 

ho integridade. 

Alokasaun ba saúde iha OJE 2024

Despeza tuir 

klasifikasaun 

funsionál ita hare iha 

pie chart boot liu ba 

Ekonomia, maibé 

tenke hare didi’ak 

kada alokasaun ka 

despeza sira barak liu 

ba atu selu ba saida?

Prioridade Governu da-sia liga ba dezenvolvimentu kapitál sosiál 

Panorama Orsamentu pájina 30 no 33

Ezersísiu

Programa Governu tinan lima mensiona asuntu ema ho 

defisiénsia ka lae, no planu asaun anuál (OJE) fó prioridade ka 

lae? Lee mós diskursu Primeiru Ministru ba iha OJE 2024, 

mensiona asuntu ema ho defisiénsia ka lae?

Bainhira identifika, programa sira importante ka lae no 

Tanbasá Programa refere importante? no presiza tau matan 

ka lae? Se la tau matan saida mak akontese? No liga ba Planu 

Asaun Anuál Nasional Ema ho Defisiénsia hateten saida, no 

oinsá ho retifikasaun konvensaun ba direitu ema ho 

defisiénsia? 

• Fahe ba grupu, 

hare kona-ba 

alokasaun husi 

ministériu 

relevante liga 

programa 980 

Inkluzaun 

Sosiál 

Pratika 

Loron Terseiru 

Tópiku ba Ohin Loron

1. Revizaun loron II
2. Kontinua ho atividade analiza sektorál - aprezenta 

rezultadu kada grupu 
Break

3. Oinsá atu uza rezultadu analiza sira iha submisaun
4. Monitorizasaun implementasaun OJE

Lunch
5. Advokasia no submisaun
6. Pratika: Aprezentasaun submisaun

Break

Monitorizasaun Implementasaun OJE

Oinsá Avalia Despeza Liu Husi Informasaun Governu?

:  Fasilitadór sei hatudu oinsá mak atu uza Portal Transparénsia, uza ezemplu MOP. 

Informasaun ne’e bele ajuda ita atu halo monitorizasaun, oinsá? 

Monitorizasaun Prosesu OJE

Informasaun iha Results Portal loke ba 

públiku, maibé antigu no la kompletu. Informasaun balu iha portal “Dalan ba 

Futuru” taka ba públiku. Públiku bele

asesu Relatóriu Trimestral de’it. 

ATIVIDADE: Loke dokumentu “Relatório do Terceiro Trimestre de 2023”. Haree ba informasaun kona-ba 

Ministériu da Edukasaun iha pájina 48-63. Informasaun ne’e bele ajuda ita atu halo monitorizasaun.

Iha ka lae maneira seluk atu halo monitorizasaun ba 

implementasaun OJE?

Por ezemplu: 

- Lee no intende Programa Governu no nia polítika

- Observa realidade implementasaun iha fatin

- Hasoru ho Ministériu ka entidade seluk atu diskute

- Auditoria sosiál 

- PN rasik nia monitorizasaun

- Ezemplu seluk?

Maneira Seluk atu Hala'o Monitorizasaun 

Advokasia

Advokasia
Advokasia kompostu husi atividade oi-oin atu hamosu mudansa pozitivu. Atividade advokasia bele inklui:

• Hala’o peskiza no analiza ba situasaun, fahe ba media/ukun na’in 

(Membru Governu no Deputadu/a sira/públiku)

• Asaun koletivu hanesan halo protesta ka greve pasífiku

• Edukasaun públiku

• Arte

• Uza prosesu jurídiku

• Enkontru ho ukun-na’in

• Mobiliza komunidade

• Harii koligasaun ka rede

• Hakerek karta (aberta ka lae)

• Manifestasaun

• "Lobby" – ko’alia ka mensajen direta ho Deputadu ka funsionáriu balun

• Petisaun

• Media sosiál

• Pedidu ba Prezidente Repúblika 

• Organiza diskusaun públiku, inklui desizaun-maker sira

fahe ita boot sira nia esperiénsia ho tipu advokasia oi-oin

Submisaun: Instrumentu Ida iha Prosesu Advokasia

• Saida mak objetivu husi 
Submisaun?

• Situasaun saida mak 
apropriadu atu uza 
Submisaun?

• Saida mak forsa no frakeza 
uza Submisaun? 

Submisaun kona ba OJE

Submisaun Efetivu

• Tarjetu apropriadu
– Submete ba ema ka komisaun ho knaar relevante

• Tempu apropriadu

• Uza dadus, informasaun, no analysis ne’ebé relevante. 
Labele inventa “faktu” ka uza rumoris

• Halo rekomendasaun ka sujestaun ne’ebé klaru, 
espesífiku, realistíku, no tama iha kompeténsia/ 
mandatu relevante

• Maximiza impaktu husi submisaun liu husi fahe ba 
media, ONG seluk, no iha media sosiál ho formatu 
apropriadu ba audiénsia

Submisaun Efetivu

Pratika Hakerek Submisaun

• Uza analiza 

alokasaun OJE 

ne’ebé halo ona no 

hakerek submisaun 

ba Governu no 

Parlamentu 

